
Provider Hub Daim Ntawv Xov Xwm | Lub Ob Hlis Ntuj 2026 

Tsab ntawv no tau xa mus rau cov neeg sau npe txais Provider Hub Daim Ntawv Xov Xwm. Yog ib tug 

neeg xa tsab email no rau koj, peb txhawb kom koj sau npe kom tau txais ncaj qha.

 

Zoo siab txais tos koj rau Provider Hub Daim Ntawv Xov Xwm, uas luam tawm los ntawm pab pawg 

Provider Hub hauv Lub Xeev Minnesota! Peb zoo siab tias koj tuaj txog ntawm no. 

Hauv tsab ntawv xov xwm no, koj yuav nrhiav tau: 

• Kev Tso Tawm Daim Ntawv Thov Rau Daim Ntawv Tso Cai Ib Ntus (Provisional License) Hauv 

Provider Hub Rau Cov Chaw Hauj Lwm EIDBI Uas Tau Sau Npe 

• Cov Neeg Siv Provider Hub Tam Sim No: Qhia Rau Peb Paub Seb Provider Hub Ua Hauj Lwm Zoo 

Li Cas Rau Koj 

• Cov Lus Qhia Los Ntawm Provider Hub: Nkag Siab Txog Cov Qib Rau Kev Nkag Mus Siv (User 

Access Levels) 

• Cov Lus Qhia Los Ntawm Pab Pawg Product Success 

• Tsis Muaj Rooj Sib Tham Qhia Txog Provider Hub Nyob Rau Lub Peb Hlis 

• Kev Tso Tawm Tshiab 

• Cov Kev Pab thiab Cov Ntaub Ntawv Tshiab  

https://public.govdelivery.com/accounts/MNDHS/subscriber/new?topic_id=MNDHS_468
https://mn.gov/dhs/partners-and-providers/licensing/provider-hub/

Kev Tso Tawm Daim Ntawv Thov Rau Daim Ntawv Tso Cai Ib Ntus 

(Provisional License) Hauv Provider Hub Rau Cov Chaw Hauj Lwm EIDBI Uas 

Tau Sau Npe 

Nyob rau lub Ib Hlis, daim ntawv thov rau daim ntawv tso cai ib ntus tau pib muaj nyob hauv Provider 

Hub rau cov provider uas tau sau npe nrog Minnesota Health Care Programs (MHCP) raws li cov chaw 

hauj lwm rau Early Intensive Developmental and Behavioral Intervention (EIDBI).  

Qhov hauj lwm EIDBI yog ib qho kev pab los ntawm Minnesota Health Care Program (MHCP) uas muab 

kev kho mob tsim nyog raws li kev xav tau kho mob rau cov me nyuam, cov hluas thiab cov hluas hnub 

nyoog 21 xyoos uas muaj autism spectrum disorder (ASD) los sis lwm yam mob cuam tshuam. 

Minnesota Legislature tau teev kom txhua qhov chaw hauj lwm EIDBI uas tau sau npe yuav tsum muaj 

daim ntawv tso cai ib ntus. 

Cov ntawv thov rau daim ntawv tso cai ib ntus rau EIDBI yuav tsum xa hauv Provider Hub ua ntej Hnub 

Tim 31 Lub Tsib Hlis, 2026. Cov chaw hauj lwm EIDBI uas tsis tau xa daim ntawv thov ua ntej hnub 

ntawd yuav tsum tsis txhob khiav hauj lwm ntxiv lawm thiab yuav raug tshem tawm ntawm kev muab 

kev pab cuam EIDBI. Cov koom haum uas muaj ntau qhov chaw ua hauj lwm yuav tsum xa ib daim 

ntawv thov rau txhua qhov chaw ua hauj lwm. 

Cov ntaub ntawv btxiv 

Yog xav paub ntxiv, thov mus saib: 

• Provider Hub EIDBI Licensing Learning Library 

• Cov ntaub ntawv uas tau xa hauv email rau cov chaw hauj lwm EIDBI thaum Hnub Tim 22 Lub Ib 

Hlis (PDF) 

• Lub webpage rau Kev Tso Cai EIDBI 

• EIDBI licensure cov lus uas nquag nug (FAQs) 

Rov mus rau saum toj 

https://providerhub.mn.gov/s/article/EIDBI-Licensing-Learning-Library?language=hmn
https://pathlore.dhs.mn.gov/courseware/DHSCentralOffice/OIG/provider-hub/eidbi-agency-launch-jan-2026-hmn.pdf
https://pathlore.dhs.mn.gov/courseware/DHSCentralOffice/OIG/provider-hub/eidbi-agency-launch-jan-2026-hmn.pdf
https://mn.gov/dhs/partners-and-providers/licensing/eidbi/
https://mn.gov/dhs/partners-and-providers/licensing/eidbi/eidbi-licensure-faqs/index.jsp

Cov Neeg Siv Provider Hub Tam Sim No: Qhia Rau Peb Paub Seb Provider 

Hub Ua Hauj Lwm Zoo Li Cas Rau Koj 

Cov provider uas tam sim no siv Provider Hub raug caw kom los teb daim ntawv tshawb fawb Provider 

Hub Quarterly Usability Survey: 

• Qhia rau peb paub seb lub cuab yeej online no ua hauj lwm zoo li cas rau koj. 

• Siv li 5-10 nas this los teb daim ntawv tshawb fawb no hauv koj hom lus uas koj nyiam — Askiv, 

español (Mev), Soomaali (Somali) thiab Hmoob (Hmong). 

• Cov lus teb no yuav tsis nug npe — koj lub npe thiab email yuav tsis txuas nrog koj cov lus teb. 

Yog koj xav qhia koj cov tswv yim ncaj qha rau pab pawg Provider Hub, xa email rau 

providerhub@state.mn.us. 

Hais txog daim ntawv tshawb fawb  

Peb xa daim ntawv tshawb fawb no rau cov neeg uas siv Provider Hub tam sim no kwv yees li plaub 

zaug hauv ib xyoos. Cov kev pab no yuav pab kom peb txhim kho tau Provider Hub mus ntxiv. 

Cov kev paub yav dhau los 

Ua tsaug rau txhua tus uas tau qhia lawv cov tswv yim nyob rau daim ntawv tshawb fawb uas tau tso 

tawm rau lub caij nplooj zeeg dhau los. Cov kev paub no qhia tias cov neeg siv muaj peev xwm taug qab 

thiab siv Provider Hub tau thaum muaj sij hawm thiab kev xyaum txaus. Txawm li ntawd los, qee yam 

kev ua hauj lwm hauv lub cuab yeej online no kuj ua rau muaj kev ntxhov siab — cov neeg siv hais tias 

muaj lus uas lawv tsis paub thiab muaj kev hloov pauv tsis tau xav txog thaum hloov ib daim nplooj mus 

rau lwm daim nplooj ntawv. 

Nyob rau zaum no, peb vam tias yuav kawm paub ntxiv txog yuav ua li cas thiaj txhim kho tau kev siv 

kom yooj yim dua los ntawm cov txheej txheem kom meej dua, cov ntawv qhia rau kev pab thiab cov 

ntaub ntawv cob qhia. 

Rov mus rau saum toj 

https://forms.office.com/g/utufjEua18
https://forms.office.com/g/utufjEua18
mailto:providerhub@state.mn.us

Cov Lus Qhia Los Ntawm Provider Hub: Nkag Siab Txog Cov Qib Rau Kev 

Nkag Mus Siv (User Access Levels) 

Cov qib rau kev nkag mus siv txhais tau tias leej twg ua tau dab tsi hauv Provider Hub. Kev nkag siab 

txog koj tus kheej qhov qib kev nkag mus siv — thiab lwm tus neeg siv hauv koj lub koom haum — yuav 

pab kom kev ua hauj lwm hauv lub cuab yeej online no mus tau zoo dua. 

Leej twg yog ib tug “user” hauv Provider Hub 

Ib tug user hauv Provider Hub yog ib tug neeg uas muaj nws ib tug email thiab lo lus zais los nkag mus 

rau hauv lub cuab yeej online. 

Qhov qib rau kev nkag mus siv ntawm txhua tus user txiav txim seb tus neeg ntawd pom tau dab tsi, 

tsim tau dab tsi, kho tau dab tsi thiab/los sis pom zoo tau rau dab tsi hauv Provider Hub. Kev nkag mus 

siv yog raws li tus neeg lub luag hauj lwm cuam tshuam txog kev tso cai thiab kev koom nrog lwm yam 

kev pab cuam tsoom fwv, thiab cov hauj lwm uas lawv yuav tsum ua tiav hauv Provider Hub. 

Vim li cas qhov qib rau kev nkag thiaj tseem ceeb 

Qhov qib rau kev nkag yuav sib txawv nyob ntawm seb hom user yog dab tsi hauv Provider Hub: 

• Pab tiv thaiv kom txhob muaj ua yuam kev: Thaum kev nkag mus siv phim raws li lub luag hauj 

lwm, yuav muaj kev ua yuav kev tsawg dua thiab muaj kev lav ris ruaj kho dua. 

• Pab kom muaj kev pab uas yog: Pab pawg Product Success yuav pab tau zoo dua yog tias qhov 

qib rau kev nkag mus siv qhia tau meej. 

• Pab kom Provider Hub muaj kev ruaj ntseg: Kev nkag mus siv kom raug pab tiv thaiv cov ntaub 

ntawv ntiag tug thiab ua raws li cov cai. 

Cov qib ntawm kev nkag siv 

Provider Hub muaj ntau hom qib kev nkag mus siv. Txhua qib tso cai rau tus user los ua tau ntau dua 

los sis tsawg dua raws li lawv lub luag hauj lwm. 

Tus Neeg Muaj Cai Tag Nrho (Authorized Agent, AA) ua tau txhua yam hauj lwm hauv Provider 

Hub — suav nrog kev thov daim ntawv tso cai/daim ntawv pov thawj tshiab los sis kaw ib lub 

program. 

Cov AAs yuav tso cai rau lwm tus los tswj lawv daim ntawv tso cai/daim ntawv pov thawj hauv 

Provider Hub tau. Yog xav muab ib feem ntawm lawv txoj cai rau lwm tus, AA yuav muab qib 

Delegated Authority rau qee tus user. 

Lwm hom qib kev nkag mus siv txwv tus user los kho qee yam ntaub ntawv thiab/los sis tsuas 

pom tau ntaub ntawv xwb, xws li Create/Submit, Clerical, Read Only thiab Attendance Entry. 

Txhawm kom nkag lo lus txhais rau ntawm cov qib rau tus user nkag mus siv, nyeem tsab ntawv Cov 

Qib Rau Kev Nkag Mus Siv. 

Kuaj koj qhov qib rau kev nkag mus siv 

Koj tswj tau kev nkag mus siv ntawm daim nplooj Business License. 

 

Tsuas yog Tus Neeg Muaj Cai Tag Nrho xwb thiaj li muab tau los sis tshem tau qib Delegated Authority. 

Cov user uas muaj qib Delegated Authority muaj peev xwm ntxiv thiab kho tau cov user uas muaj qib 

Create/Submit thiab Read Only. 

Ib tug user tuaj yeem muaj kev nkag mus siv ntau tshaj ib lub program/daim ntawv tso cai. Txawm li 

ntawd los, kev nkag mus siv yuav tsis hloov tau ncaj qha ntawm ib lub program mus rau lwm lub 

https://providerhub.mn.gov/s/article/Provider-Hub-User-Access-Levels-in-the-Provider-Hub?language=hmn
https://providerhub.mn.gov/s/article/Provider-Hub-User-Access-Levels-in-the-Provider-Hub?language=hmn

program. Yog koj yog tus tuav daim ntawv tso cai uas muaj ntau lub program, koj yuav tsum ntxiv txhua 

tus user rau txhua lub program/daim ntawv tso cai ua lag luam (“business license”) uas lawv xav tau 

kev nkag mus siv. 

Kawm kom paub ntxiv 

Mus saib User Access Levels Learning Library kom paub ntxiv — suav nrog cov lus qhia ib kauj ruam zuj 

zus txog kev ntxiv/kho tus user thiab ib daim ntawv qhia meej txog yam uas txhua qib ua tau hauv lub 

cuab yeej online. 

Rov mus rau saum toj 

Cov Lus Qhia Los Ntawm Pab Pawg Product Success 

Pab pawg Product Success — pab pawg kws tshaj lij hauv zos uas pab koj kom ua tiav kev siv Provider 

Hub — qhia ib qho lus qhia raws li cov kev sib tham tsis ntev los no nrog cov neeg siv: 

Cov tsev zov me nyuam muaj daim ntawv tso cai: Xa daim ntawv thov Track 2 variance 

rau tus lwm xib fwb, tus xib fwb los sis tus thawj coj? Nco ntsoov upload cov ntaub 

ntawv! 

Cov ntaub ntawv qhia txog cov xoj moos kawm yog ib feem tseem ceeb ntawm Track 2 variance rau 

cov hauj lwm ntawm tus lwm xib fwb, xib fwb thiab tus thawj coj. 

Kom paub tseeb tias koj tus neeg tuav daim ntawv tso cai tau txais cov ntaub ntawv no, upload cov pov 

thawj ntawm cov xoj moos kawm hauv kauj ruam Statutory Qualifications ntawm ntu Personnel.  

Tom qab koj xaiv qhov kev xaiv tsim nyog hauv qhov Education Qualification dropdown menu, nias  

+ New kom ntxiv ib qho kev kawm tshiab. 

https://providerhub.mn.gov/s/article/Provider-Hub-User-Access-Levels-Learning-Library?language=hmn

Yog tias ib tug neeg ua hauj lwm tau ua tiav cov xoj moos kawm los ntawm daim ntawv teev cov koom 

haum cob qhia uas tau pom zoo — tsis yog ib chav kawm qib siab — hauv ntu Education History, sau: 

• Lub npe ntawm qhov kev cob qhia hauv qhov chaw Name of College, University, or Post 

Secondary Program  

• Tus lej xoom (0) hauv qhov chaw Accepted Credit Hours 

Tom qab koj xaiv Submit, koj tuaj yeem upload cov ntaub ntawv — cov ntaub ntawv no yuav tsum qhia 

tau tus zauv tiag tiag ntawm cov xoj moos kawm rau koj tus neeg tuav daim ntawv tso cai. 

Cov ntawv no yuav pab tau: 

• Licensed Child Care Centers | Enter Staff Statutory Qualifications 

• Licensed Child Care Centers | Submit a Personnel Variance 

Kawm kom paub ntxiv txog cov variance rau cov tsev zov me yuam uas muaj daim ntawv tso cai. 

Sib txuas nrog pab pawg 

Yog koj xav tau kev pab txog cov hauj lwm no los sis lwm yam hauj lwm hauv Provider Hub, hu rau 651-

431-6075 los sis xa ib qho case thaum koj nkag mus rau hauv. Peb teb cov case hnub Monday txog 

Friday thaum 8:00 a.m. txog 4:30 p.m.  

Yog tsis muaj leej twg teb thaum koj hu, thov tso lus thiab muab cov ntaub ntawv hauv qab no kom 

ntau li ntau tau: 

• Koj lub npe 

• Lub npe ntawm lub program 

• Tus xov tooj 

• Cov lus nug thiab/los sis kev thov 

• Tus lej daim ntawv tso cai ua lag luam (yog muaj/yog tsim nyog) 

Peb tsis tau txais ntaub ntawv los ntawm cov neeg hu uas tsis tso voicemail. Yog li ntawd, txhua yam 

koj tso hauv koj cov lus yuav pab peb teb tau rov qab kom zoo thiab sai. 

Txawm koj tso lus los sis xa ib qho case online, peb npaj siab teb hauv 24 xoj moos — tej zaum yuav 

txawv me ntsis raws li tus seb muaj pes tsawg qhov case uas peb tau txais. 

Rov mus rau saum toj 

Tsis Muaj Rooj Sib Tham Qhia Txog Provider Hub Nyob Rau Lub Peb Hlis 

Pab pawg Provider Hub yuav tsis tuav ib lub rooj sib tham qhia rau pej xeem nyob rau lub Peb Hlis. 

https://providerhub.mn.gov/s/article/Licensed-Providers-How-to-enter-staff-s-statutory-qualifications?language=hmn
https://providerhub.mn.gov/s/article/Licensed-Providers-How-to-submit-a-Personnel-Variance?language=hmn
https://dcyf.mn.gov/variances-licensed-child-care-centers
https://providerhub.mn.gov/s/article/How-to-submit-a-Product-Experience-Support-Case-via-Provider-Hub?language=hmn


 

Provider Hub Daim Ntawv Xov Xwm | Lub Ob Hlis Ntuj 2026 9 

Updated 2/23/2026. Cov ntsiab lus hauv qhov kev nthuav qhia no muaj raws li hnub uas tau qhia. State of Minnesota muaj 
cai sau tshiab los sis hloov kho raws li qhov tsim nyog. ©2026 State of Minnesota. All Rights Reserved. 

Cov rooj sib tham yav tom ntej yuav tshaj tawm hauv tsab ntawv xov xwm no. 

Yog koj tuaj koom tsis tau lub rooj sib tham thaum Lub Ib Hlis, koj tuaj yeem rov saib tau daim yeeb 

yaj kiab kaw tseg ntawm qhov kev sib tham uas tau tuav rau Hnub Tim 20 Lub Ib Hlis, nrog rau daim 

ntawv qhia: Hmoob (PDF) thiab Askiv (PDF). 

Rov mus rau saum toj 

Kev Tso Tawm Tshiab 

Cov kev txhim kho hauv Provider Hub ob lub hlis dhau los suav nrog: 

• Pib siv daim ntawv thov drau aim ntawv tso cai ib ntus rau cov provider uas tau sau npe nrog 

Minnesota Health Care Programs (MHCP) raws li ib qho chaw hauj lwm ntawm Early Intensive 

Developmental and Behavioral Intervention (EIDBI) 

• Kho qhov teeb meem kom cov provider tam sim no sau tau cov tsiaj ntawv (A–Z thiab a–z) hauv 

qhov chaw Current Login ID ntawm nplooj MEC² PRO Billing: Attestation hauv Provider Hub 

Thov mus saib yam tawm tshiab nyob rau lub Kaum Ob Hlis Ntuj thiab Lub Ib Hlis Ntuj kom paub meej 

txog cov kev hloov tshiab no thiab lwm yam ntxiv. 

Rov mus rau saum toj 

Cov Kev Pab thiab Cov Ntaub Ntawv Tshiab 

TSHIAB: EIDBI Licensing Learning Library 

Cov chaw hauj lwm EIDBI siv tau Provider Hub Qhov Chaw Sau Ua Ke Cov Kev Pab Rau Daim Ntawv Tso 

Cai EIDBI uas ua tau tshiab. Ntawm no, koj yuav nrhiav tau cov lus qhia rau txhua kauj ruam ntawm kev 

ua tiav daim ntawv thov rau daim ntawv tso cai ib ntus EIDBI hauv Provider Hub. 

HLOOV TSHIAB: Introduction to the Provider Hub 

Txhua tus user tuaj yeem mus saib tau qhov kev cob qhia Introduction to the Provider Hub uas tau 

hloov tshiab lawm — tam sim no suav nrog txhua hom ntawv tso cai rau kev pab pej xeem (social 

service licensing) (tsis yog zov me nyuam nkaus xwb). 

Rov mus rau saum toj 

https://youtu.be/dMzniiW82og?si=Wchi_fnf7VyOH9Ca&t=3
https://youtu.be/dMzniiW82og?si=Wchi_fnf7VyOH9Ca&t=3
https://pathlore.dhs.mn.gov/courseware/DHSCentralOffice/OIG/provider-hub/info-session-january-2026-hmn.pdf
https://pathlore.dhs.mn.gov/courseware/DHSCentralOffice/OIG/provider-hub/info-session-january-2026-eng.pdf
https://content.govdelivery.com/accounts/MNDHS/bulletins/3ff2cec
https://content.govdelivery.com/accounts/MNDHS/bulletins/4056775
https://providerhub.mn.gov/s/article/EIDBI-Licensing-Learning-Library?language=hmn
https://providerhub.mn.gov/s/article/EIDBI-Licensing-Learning-Library?language=hmn
https://pathlore.dhs.mn.gov/courseware/DHSCentralOffice/OIG/phub101/index.html#/


 

Provider Hub Daim Ntawv Xov Xwm | Lub Ob Hlis Ntuj 2026 10 

Updated 2/23/2026. Cov ntsiab lus hauv qhov kev nthuav qhia no muaj raws li hnub uas tau qhia. State of Minnesota muaj 
cai sau tshiab los sis hloov kho raws li qhov tsim nyog. ©2026 State of Minnesota. All Rights Reserved. 

Hais Txog Provider Hub 

Provider Hub yog ib qho cuab yeej online rau cov provider uas muaj kev pab social service los thov 

thiab tswj cov ntawv tso cai/daim ntawv pov thawj, cov sij hawm nyiaj pab thiab lwm yam kev pab 

cuam uas tsoom fwv muaj. 

Peb tseem tab tom txhim kho lub cuab yeej online no thiab tsim tej yam tshiab ntxiv. Thaum peb ua li 

ntawd, ntau tus provider yuav nkag tau mus siv. Thov mus saib Provider Hub qhov webpage kom paub 

txog cov ntaub ntawv tshiab tam sim no. 

Rov mus rau saum toj 

Hais Txog Provider Hub Daim Ntawv Xov Xwm 

Tsab ntawv xov xwm no muab cov ntaub ntawv qhia dav txog Provider Hub rau cov neeg siv tam sim no 

thiab rau yav tom ntej, thiab rau lwm tus neeg uas xav paub. Peb xa Provider Hub Daim Ntawv Xov Xwm 

tshiab kwv yees li txhua ob lub hlis. Koj nrhiav tau cov ntawv yav dhau los hauv Provider Hub qhov 

webpage. 

Peb tsis npaj siv tsab ntawv no los hloov cov ntaub ntawv uas xa ncaj qha rau cov pawg tshwj xeeb — 

xws li cov ntawv ceeb toom rau cov neeg siv tam sim no los sis cov ntaub ntawv npaj rau cov neeg siv 

yav tom ntej. Peb yuav cais xa cov ntawv ntawd.  

Qhia tsab ntawv xov xwm no rau lwm tus  

Koj puas paub lwm tus uas yuav xav txais cov xov xwm txog Provider Hub? Thov xa tsab email no rau 

lawv thiab txhawb kom lawv sau npe kom tau txais cov ntawv xov xwm no ncaj qha. 

Rov mus rau saum toj 

https://mn.gov/dhs/partners-and-providers/licensing/provider-hub/
https://mn.gov/dhs/partners-and-providers/licensing/provider-hub/
https://public.govdelivery.com/accounts/MNDHS/subscriber/new?topic_id=MNDHS_468

	Provider Hub Daim Ntawv Xov Xwm | Lub Ob Hlis Ntuj 2026
	Kev Tso Tawm Daim Ntawv Thov Rau Daim Ntawv Tso Cai Ib Ntus (Provisional License) Hauv Provider Hub Rau Cov Chaw Hauj Lwm EIDBI Uas Tau Sau Npe
	Cov ntaub ntawv btxiv

	Cov Neeg Siv Provider Hub Tam Sim No: Qhia Rau Peb Paub Seb Provider Hub Ua Hauj Lwm Zoo Li Cas Rau Koj
	Hais txog daim ntawv tshawb fawb
	Cov kev paub yav dhau los

	Cov Lus Qhia Los Ntawm Provider Hub: Nkag Siab Txog Cov Qib Rau Kev Nkag Mus Siv (User Access Levels)
	Leej twg yog ib tug “user” hauv Provider Hub
	Vim li cas qhov qib rau kev nkag thiaj tseem ceeb
	Cov qib ntawm kev nkag siv
	Kuaj koj qhov qib rau kev nkag mus siv
	Kawm kom paub ntxiv

	Cov Lus Qhia Los Ntawm Pab Pawg Product Success
	Cov tsev zov me nyuam muaj daim ntawv tso cai: Xa daim ntawv thov Track 2 variance rau tus lwm xib fwb, tus xib fwb los sis tus thawj coj? Nco ntsoov upload cov ntaub ntawv!
	Sib txuas nrog pab pawg

	Tsis Muaj Rooj Sib Tham Qhia Txog Provider Hub Nyob Rau Lub Peb Hlis
	Kev Tso Tawm Tshiab
	Cov Kev Pab thiab Cov Ntaub Ntawv Tshiab
	TSHIAB: EIDBI Licensing Learning Library
	HLOOV TSHIAB: Introduction to the Provider Hub

	Hais Txog Provider Hub
	Hais Txog Provider Hub Daim Ntawv Xov Xwm
	Qhia tsab ntawv xov xwm no rau lwm tus



